
English Name Inuktitut Name ᕿᓚᒥᐅᔪᒥᑦ ᐱᓪᓚᕆᐅᔪᑦ (ᐃᓕᓴᐃᔨ ᓂᕈᐊᕈᓐᓇᖅᑐᖅ) 

Killer whale ᐋᕐᓗᒃ • ᐋᕐᓗᐃᑦ ᑎᑳᒍᓪᓕᐅᒐᓗᐊᑦ − ᐊᖏᓛᖑᔪᑦ ᑎᑳᒍᓪᓕᓂᑦ ᓯᓚᕐᔪᐊᒥᑦ.  
• ᐋᕐᓗᐃᑦ ᐆᒪᔪᕋᓱᑉᐸᑦᑐᑦ ᐃᓚᒌᖑᓪᓗᓕᑎ ᑕᐃᔭᐅᔪᑦ ᑲᑎᓐᖓᔪᑦ. ᐊᒥᓲᓂᖃᕈᓐᓇᖅᑐᑦ 

40−ᓂᑦ ᐋᕐᓗᓂᑦ.  
• ᐋᕐᓗᐃᑦ ᓯᓚᑐᔪᒻᒪᕇᑦ ᐆᒪᔪᕋᓱᖃᑦᑕᖅᑐᑦ, ᐊᒻᒪ ᐆᒪᔪᕋᓱᑉᐸᑦᑐᑦ ᑭᓱᑐᐃᓐᓇᕐᓂᑦ 

ᐃᖃᓗᓐᓂᑦ ᑎᑭᑦᑐᒍ ᐊᓯᖏᓐᓄᑦ ᐃᒪᕐᒥᐅᑕᓂᒃ ᐆᒪᔪᓄᑦ. 

Walrus ᐊᐃᕕᖅ • ᐊᐃᕕᑦ ᐊᖏᔫᔪᑦ ᐃᒪᕐᒥᐅᑕᐅᓪᓗᑎ ᐆᒪᔪᐃᑦ ᐃᓚᒋᔭᖏᑦ ᓇᑦᑏᑦ.  
• ᑕᑭᔪᓂᑦ ᑑᒑᖃᖅᑐᑦ ᐊᑐᖃᑦᑕᖅᑕᖏᑦ ᓯᑯᒥᑦ ᐊᒻᒪᓯᓪᓗᑎ, ᐃᒫᓅᖅᑐᑎ ᐊᒻᒪ 

ᐃᒫᓃᒍᓐᓃᖅᑐᑎ, ᐊᒻᒪ ᑕᑯᔅᓴᐅᑎᑦᑎᓪᓗᑎ ᐱᒃᑲᐅᓂᖅᓴᐅᓇᓱᓐᓂᖏᓐᓄᑦ ᐊᓯᖏᓐᓄᑦ 
ᐊᐃᕕᕐᓄᑦ.  

• ᐆᒪᕙᑦᑐᑦ ᐊᒥᓲᓪᓗᑎ ᑲᑎᓐᖓᓪᓗᑎ ᑕᐃᔭᐅᔪᑦ ᐊᐃᕖᑦ, ᐊᒻᒪ ᐱᕈᖅᐸᑦᑐᑦ ᐊᖏᓪᓕᓪᓗᑎ 
ᐊᒻᒪ ᐅᖁᒪᐃᑦᑐᑎ − ᐅᖁᒪᐃᓐᓂᖃᕈᓐᓇᖅᑐᑦ ᓄᓇᓯᐅᑎᕋᓛᖅᑎᑐᑦ!  

• ᓂᕆᖃᑦᑕᖅᑐᑦ ᐃᖃᓗᓐᓂᑦ ᐊᒻᒪ ᐃᒪᕐᒥᐅᑕᓂᑦ ᓴᐅᓂᖃᖏᑦᑐᑦ ᓲᕐᓗ ᐊᕿᑦᑐᑦ ᐊᒻᒪ 
ᓯᓚᑖᒍᑦ ᑎᑭᓯᔪᑦ ᐃᖃᓗᐃᑦ  

Inuit/People who live in the Arctic  ᐃᓄᐃᑦ/ᐃᓄᐃᑦ ᓄᓇᖃᖅᑐᑦ ᐅᑭᐅᑕᖅᑐᒥᑦ • ᓱᕈᓰᑦ ᐅᖃᐅᓯᖃᖅᑎᓪᓗᒋᑦ ᖃᓄᐃᑦᑐᓂᑦ ᖃᐅᔨᒪᒻᒪᖔᑕᑲ ᑲᓐᖓᓂᕆᔭᖏᓐᓄᑦ 
ᐃᒪᕐᒥᐅᑕᐃᑦ ᐆᒪᔪᐃᑦ ᐊᒻᒪ ᐃᑉᓚᖏᑦ. 

Phytoplankton ᒥᑭᔪᕋᓛᑦ ᐱᕈᖅᑐᐃᑦ • ᐊᔾᔨᐸᓗᖓᑎᑐᑦ ᐱᕈᖅᑐᑦ ᓄᓇᒥᑦ, ᒥᑭᔪᕋᓛᑦ ᐱᕈᖅᑐᐃᑦ ᓯᕿᓐᓂᖅᑐᒥᑦ ᐱᔪᓐᓇᖅᑐᑦ 
ᐊᒻᒪ ᐊᑐᕐᓗᒋᑦ ᓯᕿᓂᕐᒦᖔᖅᑐᑦ ᖃᐅᔨᒪᔪᖅ ᐆᒪᔪᔾᔪᑎᒋᓗᒍ. ᒥᑭᔪᕋᓛᖑᐃᓐᓇᖅᑐᑦ 
ᑕᑯᔭᐅᔪᓐᓇᖅᑐᑦ ᑭᓯᐊᓂ ᐊᖏᓇᖅᑐᒧᑦ ᐊᒻᒪ ᐊᒥᓲᓪᓗᑎ ᐊᔾᔨᒌᖏᑦᑐᑦ ᒥᑭᔪᕋᓛᑦ 
ᐱᕈᖅᑐᐃᑦ. ᐊᓂᐊᑎᑦᑎᔪᑦ ᐊᓂᖅᓵᑐᕐᓇᖅᑐᒥᑦ ᐊᒻᒪ ᐊᓂᖅᓵᖅᑐᕈᓐᓇᕈᑎᖃᖅᑎᑦᑎᔪᑦ 
ᓇᑉᐸᖓᓂ ᐊᓂᖅᓵᑐᖅᐸᑦᑕᑎᓐᓂ ᓄᓇᕐᔪᐊᒥᑦ. ᐱᒻᒪᐱᐅᒻᒥᔪᑦᑕᐅᖅ ᓂᕿᒋᔭᐅᓪᓗᑎ 
ᒥᑭᔫᑎᕋᓛᓂᑦ ᐆᒪᔪᓂᑦ ᐊᖏᓛᓄᑦ ᕿᓚᓗᒐᕐᓄᑦ. 

Greenland shark ᐊᑯᑭᑦᑐᑦ ᐃᖃᓗᔾᔪᐊᖏᑦ • ᓇᓂᒡᒐᓇᖅᑐᑦ! ᓯᕗᔾᔨᖅᐸᑦ ᐃᒪᐅ ᐃᖅᑲᖓᓂ ᐊᔾᔨᓐᖑᐊᑦ ᐊᑯᑭᑦᑐᑦ ᐃᖃᓗᔾᔪᐊᖏᑦ 
ᐊᔾᔨᓕᐅᖅᑕᐅᓚᐅᖅᑐᑦ ᐅᑭᐅᑕᖅᑐᒥᑦ 1995−ᒥᑦ, ᐊᒻᒪ ᓯᕗᓪᓕᖅᐹᑦ ᑕᕆᔭᓕᐊᖑᔪᑦ 
ᐊᑯᑭᑦᑐᑦ ᐃᖃᓗᔾᔪᐊᖏᑦ ᐃᖏᕋᑎᓪᓗᒋᑦ ᐃᓱᒪᐃᓐᓇᖅ ᐊᕙᑎᖏᓐᓂᑦ ᑭᓯᐊᓂ 
ᐱᔭᐅᓚᐅᖅᑐᑦ 2003−ᒥᑦ. 

• ᐱᐅᒋᔭᖏᑦ ᓂᓪᓕᓇᖅᑐᑦ. ᐊᑯᑭᑦᑐᑦ ᐃᖃᓗᔾᔪᐊᖏᑦ ᐅᐊᓐᓇᖓᑕ ᐊᑦᓛᓐᑎᒃ 
ᐃᒪᖏᓐᓂᐅᑕᐃᑦ ᖃᓂᒋᔭᖓᓂ ᐊᑯᑭᑦᑐᑦ, ᑲᓇᑕ, ᐊᒻᒪ ᐊᐃᔅᓚᓐ.  

• ᑖᒃᑯᐊᑐᐊᖑᔪᑦ ᐅᑭᐅᑕᖅᑯᑐᒥ ᐃᖃᔾᔪᐊᖏᑦ ᐊᒻᒪ ᐃᖃᓗᔾᔪᐊᑐᐊᑦ ᐆᒪᓂᖃᕈᓐᓇᖅᑐᑦ 
ᐅᑭᐅᑕᖅᑐᒥ ᓂᓪᓕᓇᕐᓂᖓᓂᑦ ᐊᕐᕌᒍᓕᒫᒥᑦ.  

• ᐊᑲᐅᒋᓂᖅᓴᖏᑦ ᓂᓪᓕᓇᖅᑐᑦ ᐃᒪᐃᑦ (-1°C ᑎᑭᑦᑐᒍ 10°C). ᐊᐅᔭᒃᑯᑦ, ᐃᒪᕐᒦᓲᑦ 

ᐃᑎᓂᖓᓂ ᓂᓪᓕᓇᓛᖑᔪᓂᑦ. ᐅᑭᐅᒃᑯᑦ, ᖁᓕᖅᐸᓯᐊᓅᖃᑦᑕᖅᑐᑦ ᐃᒪᖓᑕ, 
ᓂᓪᓕᓇᖅᓯᖅᓴᐅᓲᖅ ᐃᓛᓐᓂᒃᑯᑦ ᐃᖅᑲᖓᑕ ᓴᓂᐊᓂ. 

• ᑖᒃᑯᐊ ᐃᖃᔾᔪᐊᑦ ᐃᑎᔪᒨᕈᓐᓇᖅᑐᑦ. ᐊᑯᑭᑦᑐᑦ ᐃᖃᓗᔾᔪᐊᖏ ᖃᐅᔨᔭᐅᓯᒪᔪᑦ ᐃᒪᐅᑉ 
ᖄᖓᓂ ᑎᑭᑦᑐᒍ ᐃᑎᓂᖃᖅᑐᒧᑦ 2,200 ᒦᑕᐃᑦ ᐃᑎᓂᖃᖅᑐᒧᑦ. ᐃᓛᓐᓂᒃᑯᑦ 
ᑕᑯᔭᐅᕙᑦᑐᑦ ᕿᑲᑐᐃᓐᓇᖅᑐᑎ ᐃᖅᑲᖓᓂ ᐊᒻᒪ ᓯᕕᖓᔪᓂᑦ ᑕᒫᓂ ᐃᑎᔪᖅᔪᐊᓂᑦ 

• ᐊᑭᕋᕆᔭᖏᑦ ᐊᖏᓂᑎᒍᑦ ᒍᕋᐃᑦ ᕙᐃᑦ ᐃᖃᓗᔾᔪᐊᑦ. ᐊᑯᑭᑦᑐᑦ ᐃᖃᓗᔾᔪᐊᖏᑦ 
ᐊᖏᓛᖑᖃᑕᐅᔪᑦ ᐃᖃᓗᔾᔪᐊᓂᑦ, ᑕᑭᓂᖃᕈᓐᓇᖅᑐᑦ 20 ᐃᓯᒐᐃᑦ ᐊᒻᒪ 
ᐅᖁᒪᐃᓐᓂᖃᕈᓐᓇᖅᑐᑎ 2,500 ᐸᐅᓐ 

• ᐃᓚᖏᑦᑐᑦ ᐃᖃᓗᔾᔪᐊᖏᑦ ᐊᖏᓛᖑᖃᑕᐅᔪᑦ ᐃᖃᓗᔾᔪᐊᓂᑦ, 
ᑕᑭᓂᖃᕈOmmatokoita elongata (ᐆᒻᒪᑐᑯᐃᑕ ᐃᐊᓚᓐᒑᓐᑕ). ᖁᐱᕐᕈᐃᑦ 
ᓂᐱᖃᑦᑕᖅᑐᑦ ᐃᔨᖏᓐᓄᑦ ᐊᒻᒪ ᓱᕋᐃᓪᓗᓂ ᑕᑯᓐᓇᕐᔪᑎᖓᓂᑦ, ᐃᖃᓗᔾᔪᐊᒥᑦ 
ᑕᐅᑐᑦᑎᐊᒍᓐᓃᑎᑦᑎᓪᓗᓂ. ᐃᖃᓗᔾᔪᐊᒧᓪᓕ, ᖃᐅᒪᓂᐅᔪᖅ ᐃᑎᔪᒨᒐᔪᖏᑦᑐᖅ ᐃᒪᕐᒥ 
ᓇᔪᕈᒪᕙᑦᑕᖓ ᐊᒻᒪ ᐊᓯᖏᓐᓄᑦ ᖃᐅᔨᔾᔪᑎᖏᓐᓄᑦ ᐊᑐᖔᖃᑦᑕᓕᖅᑐᓂ ᐃᖏᕋᓪᓗᓂ 
ᐊᒻᒪ ᓂᕿᔅᓴᓯᐅᖅᑐᓂ. ᐅᖓᑖᓃᑦᑐᑦ 90% ᐅᑭᐅᑕᖅᑐᒥ ᐊᑯᑭᑦᑐᑦ ᐃᖃᓗᔾᔪᐊᖏᑦ 
ᑖᔅᓱᒥᖓ ᖁᐱᕐᕈᕐᒥᑦ, ᑐᖔᓃᑦᑐᑦ 10% ᐊᑯᑭᑦᑐᑦ ᐃᖃᓗᔾᔪᐊᖏᑦ ᖃᐅᔨᔭᐅᓯᒪᔪᑦ 
ᓴᐃᓐᑦ. ᓗᐊᕋᔅᒥ ᑲᑎᓐᖓᔪᑦ. 

• ᐊᑯᑭᑦᑐᑦ ᐃᖃᓗᔾᔪᐊᖏᑦ ᐱᔭᔅᓴᐅᒐᐃᒻᒪᑕ ᓂᕆᖃᑦᑕᖅᑕᖏᑦ ᓂᕆᔪᓐᓇᖅᑐᑦ 
ᓂᕿᑐᐃᓐᓇᕐᒥᑦ ᓇᓂᔭᖏᓐᓂᑦ, ᑐᖁᖓᒐᓗᐊᖅᑲᑦ ᐆᒪᒐᓗᐊᖅᑲᓘᓐᓃᑦ. ᐊᒥᓱᓂᑦ 
ᐃᖃᓗᑦᑐᖃᑦᑕᖅᑐᑦ ᐊᒻᒪ ᖃᐅᔨᔭᐅᓯᒪᒻᒥᔪᑦ ᓯᓂᑦᑐᓂᑦ ᓇᑦᑎᓲᖑᓪᓗᑎ, ᑭᓯᐊᓂ 
ᐃᓚᖏᑦ ᖃᐅᔨᓴᖅᑏᑦ ᐅᑉᐱᕈᓱᑦᑐᑦ ᑐᖁᖓᑦᑕᐅᑎᒋᔪᓂᑦ ᓂᕆᖃᑦᑕᖅᑐᑎᑦ. ᐃᓚᖏᑦ 
ᐊᔾᔨᐅᖏᑦᑐᑦ ᖃᐅᔨᔭᐅᓯᒪᔪᑦ ᐊᑯᑭᑦᑐᑦ ᐃᖃᓗᔾᔪᐊᖏᑦ ᐊᕿᐊᕈᒻᒥᑕᖏᓐᓂᑦ, 
ᐱᖃᓯᐅᑎᓪᓗᑎ ᓇᓄᒥᓃᑦ, ᕿᒧᔅᓯᐅᑏᑦ, ᑐᑦᑑᔭᐃᑦ ᐊᒻᒪ ᐊᑕᐅᓯᐊᖅᑐᓂ ᑐᑦᑑᔭᕋᓛᑦ.  

• ᑭᒍᑎᖏᑦ ᓴᓇᓯᒪᔪᑦ ᑭᓪᓗᐃᓗᑎᑦ ᓂᕿᒥᑦ. ᑭᒍᑎᖏᑦ ᖁᓛᓃᑦᑐᑦ ᒥᑭᔫᑕᐅᓂᖅᓴᐃᑦ, 
ᓄᕝᕗᑦᑎᐊᕆᑦᑐᑦ, ᐊᒻᒪ ᖃᐃᕋᑦᑐᑎ, ᐊᒻᒪ ᖃᓪᓗᕈᖓᓄᑦ ᐊᒡᒍᐃᔾᔪᑎᖃᖅᑐᓂ. ᑭᒍᑎᖏᑦ 
ᐊᓪᓗᕋᖓᓂᑦᑐᑦ ᐊᖏᓂᖅᓴᐃᑦ ᐊᒻᒪ ᓯᓕᓐᓂᖅᓴᐃᑦ ᐊᒻᒪ ᓴᓂᒧᐊᖓᓪᓗᑎ. ᓂᐊᖁᖓ 
ᐊᐅᓚᑎᑦᑐᓂᐅᒃ, ᐃᖃᓗᔾᔪᐊᖅ ᐊᒡᒍᐃᒍᓐᓇᖅᑐᖅ ᐊᒻᒪᓗᑭᑕᐅᔨᖓᔪᒥᑦ ᑭᓱᑐᐃᓐᓇᕐᒥᑦ 
ᓂᕆᔭᖓᓂᑦ. 

• ᐊᑯᑭᑦᑐᑦ ᐃᖃᓗᔾᔪᐊᖏᑦ “ᓱᒃᑲᐃᓂᑦ ᐊᒻᒪ ᑐᑭᓕᐊᑦᑎᐊᖅᑐᓂᑦ” ᐊᑐᖃᑦᑕᖅᑐᑦ. 
ᖃᐅᔨᒪᔭᐅᒻᒥᔪᖅᑕᐅᖅ ᓯᓂᖃᑦᑕᖅᑐᖅ ᐃᖃᓗᔾᔪᐊᖅ ᓱᑲᐃᓐᓂᖓᓄᑦ, ᐊᑯᑭᑦᑐᑦ 
ᐃᖃᓗᔾᔪᐊᖏᑦ ᓱᒃᑲᐃᓂᖅᐹᖑᖃᑕᐅᔪᖅ ᐃᖃᓗᔾᔪᐊᓂᑦ ᓯᓚᕐᔪᐊᒥᑦ. 
ᓱᑲᓐᓂᕆᒐᔪᑦᑕᖏᑦ 0.3 ᑭᓚᒦᑕᐃᑦ ᐃᑲᕋᖅ ᐊᑕᐅᓯᖅ (1.9 ᒪᐃᔪᔅ ᐃᑲᕋ ᐊᑕᐅᓯᖅ), 
ᑭᓯᐊᓂ ᐃᖏᕋᓯᑳᓪᓚᓲᑦ. 

• ᐊᑯᓂᐅᔪᒥᑦ ᐆᒪᓂᖃᑐᐃᓐᓇᕆᐊᓖᑦ. ᐃᓚᖏᑦ ᒥᔅᓴᐅᓴᑦᑕᐅᓯᒪᔪᑦ ᐆᒪᓂᕆᕙᑦᑕᖏᑦ 
ᐊᑯᑭᑦᑐᑦ ᐃᖃᓗᔾᔪᐊᖏᓂᑦ ᐅᖓᑖᓂ 400 ᐊᕐᕌᒍᐃᑦ. ᑖᒃᑯᐊ ᓈᓴᐅᑏᑦ ᓇᑭᓐᖔᖅᑲᑦ? 



 

4 
 

ᐃᓚᖓᓂ ᖃᐅᔨᓴᕐᓂᐅᔪᒥᑦ ᐃᖃᓗᔾᔪᐊᖅ ᐱᕈᕐᓂᖃᕈᓐᓇᖅᑐᖅ 0.5 ᑎᑭᑦᑐᒍ 
1 ᓯᐊᓐᑕᒦᑕᐃᑦ ᐊᕐᕌᒍᑕᒫᑦ. ᐊᑯᑭᑦᑐᑦ ᐃᖃᓗᔾᔪᐊᖅ ᐱᔭᐅᓚᐅᖅᑐᖅ ᐊᒻᒪ 
ᓇᓗᓇᐃᒃᑯᓯᖅᑕᐅᓪᓗᓂ ᓂᕕᖓᑖᒥᑦ ᐊᑯᑭᑦᑐᑦ ᖃᓂᒋᔭᖓᓂ 1936−ᒥᑦ 
ᐱᔭᐅᒃᑲᓐᓂᓚᐅᖅᑐᖅ 16 ᐊᕐᕌᒍᐃᑦ ᖄᖏᖅᑎᓪᓗᒋᑦ. ᑕᐃᔅᓱᒪᓂᐅᔪᒥᑦ, 
ᐊᖏᓪᓕᑲᓐᓂᕐᓂᖃᖅᓯᒪᔪᖅ 6 ᓯᐊᓐᑕᒦᑕᓂᑦ.  ᐊᑯᑭᑦᑐᑦ ᐃᖃᓗᔾᔪᐊᖏᑦ 
ᐃᓚᒋᔭᐅᔪᓐᓇᖅᑐᖅ ᐆᒪᑯᑖᓐᓂᖅᐹᖑᔪᓂᑦ ᓴᐅᓂᓕᓐᓂᑦ ᓯᓚᕐᔪᐊᒥᑦ. 

Gelatinous carnivorous 
zooplankton (jellyfish etc) 

ᒐᓛᑎᓇᔅ ᓂᕿᑐᖃᑦᑕᖅᑐᖅ ᐆᒪᔪᕋᓛᑦ 
(ᓄᕙᖅᑮᑦ ᐊᓯᖏᓪᓗ) 

• ᓄᕙᖅᑮᑦ ᐊᖏᓂᖏᑦ ᐊᔾᔨᒌᖏᑦᑐᑦ ᐊᒻᒪ ᖃᓄᐃᓕᖓᓂᖏᑦ, ᒥᑭᓂᖃᕈᓐᓇᖅᑐᑦ 
ᒥᖅᑯᑎᐅᑉ ᓄᕗᖓᑎᑐᑦ ᐅᕝᕙᓘᓐᓃᑦ ᐊᖏᓂᖅᓴᐅᓗᓕᑎ ᐃᓐᓇᕐᓂᑦ ᐃᓄᓐᓂᑦ.  

• ᓄᕙᖅᑮᑦ ᑕᓕᑯᑖᖃᖅᑐᑦ ᐆᑦᑎᑦᑎᔪᓐᓇᖅᑐᑎ ᐊᑐᖃᑦᑕᖅᑕᖏᑦ ᐃᒻᒥᓂ ᓴᐳᒻᒥᓪᓗᑎ 
ᐊᒻᒪ ᓂᕆᔾᔪᑎᒋᓪᓗᒋᑦ.  

• ᖃᕋᓴᖃᖏᑦᑐᑦ ᐅᕝᕙᓘᓐᓃᑦ ᓴᐅᓂᖃᖏᑦᑐᑦ, ᑭᓯᐊᓂ ᐆᒪᔾᔪᑎᖃᖅᑐᖅ ᐊᑐᖃᑦᑕᖅᑕᖏᑦ 
ᐊᐅᓚᔾᔪᑎᒋᓪᓗᓂᒋᑦ ᐃᒪᕐᒥ.  

• ᓂᕆᖃᑦᑕᖅᑐᑦ ᑭᓱᑐᐃᓐᓇᕐᓂᑦ ᒥᑭᔫᑎᕋᓛᓂᑦ ᐆᒪᔪᓂᑦ ᒥᑭᔪᓄᑦ ᐃᖃᓗᓐᓄᑦ, 
ᑐᓐᖓᓂᖃᖅᑐᖅ ᖃᓄᐃᑦᑑᓂᖓᓄᑦ ᓄᕙᖅᑭᖅ. 

Narwhal ᑑᒑᓖᑦ • ᑑᒑᓖᑦ ᑭᒍᑎᓖᑦ ᕿᓚᓗᒐᐃᑦ ᐊᑕᐅᓯᕐᒥᑦ ᑑᒑᖃᖅᑐᑎ ᓂᐊᖁᖓᒍᑦ. 
• ᑖᒃᑯᐊ ᑑᒑᖏᑦ ᑭᒍᑎᖅᐸᔮᑐᐃᓐᓇᐃᑦ ᐊᖑᑎᓃᖃᑦᑕᖅᑐᑦ ᑑᒑᓕᓐᓂᑦ ᑭᓯᐊᓂ 

ᐃᓚᐃᓐᓇᖏᓐᓂ ᐊᕐᓇᓂᑦ.  
• ᖃᐅᔨᓴᖅᑏᑦ ᖃᐅᔨᒪᓪᓚᕆᖏᑦᑐᑦ ᑖᒃᑯᐊ ᑑᒑᖏᑦ ᖃᓄᐃᓘᕈᑕᐅᔪᓐᓇᕐᒪᖔᑕ − 

ᐊᑕᐅᓯᖅ ᐃᓱᒪᒋᔭᐅᔪᖅ ᖃᐅᔨᒪᔾᔪᑎᒋᓪᓗᓂᒋᑦ ᑑᒑᖏᑦ ᐳᑑᕐᓚᖃᕐᖓᑕ 
ᖃᐅᔨᔾᔪᑎᒋᔪᓐᓇᖅᑕᖏᑦ.  

• ᐊᒻᒪᓗ ᐊᑐᖃᑦᑕᕐᒥᔭᖏᑦ ᑑᒑᖏᑦ ᓄᑮᒍᑎᓪᑎᓗᓂ ᐃᖃᓗᒻᒥ ᓂᕆᓇᓱᐊᖅᑎᓪᓗᒋᑦ. 

Detritus ᑎᐳᕇᑕᔅ • ᑎᐳᕇᑕᔅ, ᑕᐃᔭᐅᒻᒥᔪᖅ ᐃᒪᕐᒥ ᐊᐳᑎ, ᒥᑭᔫᑎᕋᓛᖑᔪᑦ ᑐᖁᖓᔪᑦ ᐆᒪᔪᕋᓛᓯᓃᑦ 
ᐊᑦᑕᑰᓪᓗᑎᓪᓗ.  

• ᐃᒪᕐᒥ ᐊᐳᑏᑦ ᐃᒃᑲᓂᖅᓴᒦᖔᐸᑦᑐᑦ ᐃᑎᔪᓅᖅᑐᑎ ᐊᒻᒪ ᐃᑲᔪᖃᑦᑕᖅᑐᑦ ᐊᒥᓱᓄᑦ 
ᐆᒪᔪᓄᑦ ᓂᕆᔭᐅᓪᓗᑎ ᐃᑎᔪᒥᑦ ᐃᒪᕐᒥᑦ ᓂᕿᑕᖃᖏᓂᖅᓴᐅᔪᒥᑦ ᓴᓂᐊᓂ 
ᐃᒃᑲᓂᖅᓴᓂᑦ.  

• ᐊᒥᓱᑦ ᐆᒪᔪᐃᑦ ᓂᕆᖃᑦᑕᖅᑐᑦ ᐃᒪᕐᒥ ᐊᐳᑎᓂᑦ ᓴᓗᒪᓴᖅᑕᐅᕙᑦᑐᑦ ᐅᕝᕙᓘᓐᓃᑦ 
ᓂᕆᔭᐅᑐᐃᓐᓇᕐᓗᑎ ᐃᖅᑲᖓᓃᑦᑐᑦ. 

Greenland halibut ᐊᑯᑭᑦᑐᑦ ᖃᓕᕋᓕᖏᑦ • ᐊᖏᓛᖑᔪᖅ ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᖅ ᐅᑭᐅᑕᖅᑐᒥ ᐃᒪᖏᓐᓂᑦ 
• ᓱᕙᐃᔭᖃᑦᑕᖅᑐᑦ ᐅᑭᒃᑯᑦ ᐊᒻᒪ ᐅᐱᕐᖓᓵᕋᑖᒥᑦ ᕿᑭᖅᑖᓘᑉ ᐃᑭᕋᓴᖓᓂ 

ᐃᑎᓂᖃᖅᑐᓂᑦ 650 ᑎᑭᑦᑐᒍ 1,000 ᒦᑕᐃᑦ ᓂᓪᓕᓇᕐᓂᖃᖅᑐᒥᑦ ᖁᐊᓐᓇᐸᓗᑦᑐᒥᑦ.  

• ᐊᑐᓂ ᐊᕐᓇᐃᑦ 300,000 ᑲᓂᒋᔭᖏᓐᓂᑦ ᒪᓐᓂᓕᐅᖅᐸᑦᑐᑦ ᐊᖏᓂᖃᖅᑐᓂᑦ 
4.5 ᒥᓕᒦᑕᐃᑦ.  

• ᐃᖃᓗᕈᕋᐃᒻᒪᑕ, ᖁᓛᓅᖃᑦᑕᖅᑐᑦ ᐃᖏᕋᓪᓗᑎ ᓂᒋᖅᐸᓯᒻᒧᑦ ᖃᓂᒋᔭᖓᓄᑦ 
ᓂᐅᐸᓐᓛᓐ ᐊᒻᒪ ᓛᐸᑐᐊ ᐊᒻᒪᓗᑦᑕᐅᖅ ᐃᒪᖓ ᓴᐃᓐᑦ. ᓗᐊᕋᔅ.  

• ᐊᔾᔨᒌᖏᑦᑐᑦ ᐊᒥᓲᓂᖏᑦ ᐃᓛᒃᑰᖅᑎᑕᐅᔪᓐᓇᖅᑐᑦ ᐊᑐᖅᑐᑎ ᖁᕆᕐᕈᖏᓐᓂᑦ 
“ᓂᕕᖓᑖᑦ”. ᐃᓛᒃᑰᖅᑐᑦ ᐆᒪᓂᖃᕈᓐᓇᖅᑐᑦ 19−ᓂᑦ ᐊᕐᕌᒍᓂᑦ, ᑭᓯᐊᓂ 
ᐃᓐᓇᐅᓂᖅᓴᐃᑦ ᐊᕐᕌᒍᖏᑦ ᓇᓗᓇᐃᒡᒐᓇᖅᑐᑦ. ᐃᓐᓇᕈᖅᐸᑦᑐᑦ 6−ᓂ ᑎᑭᑦᑐᒍ 
9 ᐊᕐᕌᒍᖃᓕᖅᑐᑎ. 

• ᐃᓐᓇᖏᑦ ᓂᑲᒍᓱᖃᖏᑦᑐᑎ ᓂᕆᖃᑦᑕᖅᑐᑦ ᐊᒻᒪ ᓂᕆᓇᓱᐊᓂᖅᓴᐅᔪᑦ ᐊᓯᖏᓐᓂᑦ 
ᐃᖅᑲᒥᐅᑕᓂᑦ. ᓂᕆᖃᑦᑕᖅᑐᑦ ᐊᑦᓛᓐᑎᒃ ᐊᒻᒪ ᐆᒐᕐᓂᑦ, ᑲᐃᑉᓚᓐ, ᓯᒡᒍᖏᑦ 
ᐊᒻᒪᓗᑭᑕᐅᔨᖓᔪᑦ, ᐃᖅᑲᒥᐅᑕᕈᓘᔭᐃᑦ, ᐊᐅᐸᖅᑐᖅ ᐃᖃᓗᐃᑦ, ᓯᐅᕋᕐᒥᐅᑕᐃᑦ ᐊᒻᒪ 
ᓚᒻᒥᓂᖅ ᐃᖃᓗᓕᐊᒥᓂᖏᓐᓂᑦ.  

• ᓂᕆᓇᓱᖃᑦᑕᕐᒥᔪᑦ ᓯᓚᑖᒍᑦ ᑎᓯᔪᓕᓐᓂᑦ, ᑭᑯᐃᑦ. ᐊᒻᒪ ᐃᖅᑲᒥᐊᑕᑐᖅᑐᑦ ᐆᒪᔪᕋᓛᑦ.  
• ᓂᕆᔭᐅᔪᓐᓇᖅᑐᑦ ᐊᑯᑭᑦᑐᑦ ᐃᖃᓗᔾᔪᐊᖏᓐᓄᑦ, ᐆᒐᐃᑦ, ᓵᒪᓐ, ᕿᓚᓗᒐᐃᑦ, ᐊᒻᒪ 

ᓇᑦᑎᕐᓄᑦ.  

zooplankton/copepods ᒥᑭᔪᕋᓛᑦ ᐆᒪᔪᐃᑦ/ᖁᐱᕐᕈᕆᔭᐅᔪᑦ  

Harp Seal ᖃᐃᕈᓖᑦ • ᖃᐃᕈᓖᑦ ᐊᖅᑲᐅᒪᒐᔪᑉᐸᑦᑐᑦ ᐃᖏᕋᓪᓗᑎᓪᓗ ᓂᓚᒐᑦᑐᓂᑦ ᐃᒪᕐᓂᑦ ᐅᐊᓐᓇᖓᓂ 
ᐊᑦᓐᑎᒃ ᐊᒻᒪ ᐅᑭᐅᑕᖅᑐᖅ ᐃᒪᖓᓂ.  

• ᑖᒃᑯᐊ ᐳᐃᔾᔪᕋᒡᒐᖏᑦᑐᑦ ᓂᕆᓇᓱᒐᔪᑦᑐᑦ ᐃᖃᓗᓐᓂᑦ ᐊᒻᒪ ᓯᒍᒋᑦ ᑎᓯᔪᓕᓐᓂᑦ 
ᐃᑎᓂᖃᖅᑐᒥ 300 ᐃᓯᒐᐃᑦ (90 ᑕᐃᑦ) ᐊᒻᒪ ᐊᖃᐅᒪᒍᓐᓇᖅᑐᑦ ᖃᓂᒋᔭᐸᓗᐊᓄ 
1,000 ᐃᓯᒐᐃᑦ (300 ᑕᐃᑦ). ᐊᒻᒪ ᐊᖅᑲᐅᒪᐃᓐᓇᕈᓐᓇᖅᑐᑦ 15 ᒥᓂᑦᒥ. 

• ᓄᓕᐅᖅᑎᓪᓗᒋᑦ, ᐊᕐᓇᐃᑦ ᐊᒥᓲᓪᓗᑎ ᑲᑎᓐᖓᓕᖅᐸᑦᑐᑦ ᓯᑯᒐᓂᑦ ᐊᒻᒪ ᐃᓪᓚᐅᖅᑐᑎᑦ. 
ᓇᑦᑎᑐᖃᐅᓂᖅᓴᐃᑦ ᐅᑎᖃᑦᑕᖅᑐᑦ ᐊᕐᕌᒍᑕᒫᑦ ᓯᑯᒐᓛᓗᑦ ᒥᖅᑯᐃᔭᕆᐊᖅᑐᑎ.  

• ᒥᖅᑯᐃᔭᖅᐸᑦᑐᑦ ᐊᒻᒪ ᐊᒥᕋᐃᕙᑦᑐᑦ ᐊᒻᒪ ᒥᖅᑯᑦᑎᐊᖃᑦᑕᖅᑐᑎ ᐊᕐᕌᒍᑕᒫᑦ.  
• ᖃᐃᕈᓖᑦ ᐃᓛᓐᓂᒃᑯᑦ ᑕᐃᔭᐅᔪᑦ ᐅᔭᑦᑎᐊᓖᑦ ᓇᑦᑏᑦ ᕿᕐᓂᖅᑕᓂ, 

ᕿᕐᓂᖅᑕᑯᑖᖃᕐᒃᓂᖏᓐᓄᑦ ᑐᓄᐊᒍᑦ ᐊᒻᒪ ᓴᓂᕌᒍ ᖁᖅᓱᕈᔪᑦᑐᑎ ᑎᒥᖏᓐᓂ 
ᑎᒡᒐᐅᓂᖅᓴᓂᑦ. ᓇᑦᑎᐊᑖᖅᐸᑦᑐᑦ ᓯᑯᒐᓛᓂᑦ ᐅᐊᓐᓇᖓᓂ ᐊᑦᓛᓐᑎᒃ ᐊᒻᒪ 
ᐅᑭᐅᑕᖅᑑᑉ ᐃᒪᖏᓐᓂ.  

• ᖃᐃᕈᓖᑦ ᐸᓈᓇᒋᔭᐅᔪᑦ ᓇᓗᓇᐃᖅᓯᒍᓐᓇᖅᑐᑦ ᓇᑦᑎᐊᖏᓐᓂᑦ ᓇᐃᒪᓪᓗᑎ.  
• ᓇᑦᑎᐊ ᐅᖅᓱᖃᖅᐸᖏᑦᑐᑦ ᐃᓅᒐᐃᒻᒪᑕ, ᑭᓯᐊᓂ ᐅᖁᒪᐃᓪᓕᓴᕋᐃᑦᑐᑦ 

ᐊᒫᒪᖃᑦᑕᖅᑐᑎᑦ ᐅᖅᓱᖃᑦᑎᐊᖅᑐᓂᑦ ᐊᓈᓇᖓᑕ ᐃᒻᒧᖏᓐᓂ. ᓇᑦᑎᐊ ᑎᑭᒐᐃᒻᒪᑕ 
ᖃᓂᒋᔭᐸᓗᐊᓂ 80 ᐸᐅᓐ (36 ᑯᓗᒍᕌᒻ), ᐊᓈᓇᖏᑦ ᐊᒫᒪᑦᑎᑦᑎᒍᓐᓃᐸᑦᑐᑦ. ᓇᑦᑎᐊ 
ᓂᕆᓚᐅᖅᐸᖏᑦᑐᑦ ᐊᕐᕕᓂᓕᓐᓂᑦ ᐱᓇᓱᐊᕈᓯᕐᓂᑦ ᐊᒻᒪ ᓇᑉᐸᕋᓪᓗᐊᐸᓗᖓᓂ 

ᐅᖁᒪᐃᓐᓂᖏᓐᓂᑦ ᐅᕿᓪᓕᑲᓐᓂᕈᓐᓇᖅᑐᑦ ᐊᒻᒪ ᐊᖅᑲᐅᒪᖃᑦᑕᕙᓪᓕᐊᓕᖅᑐᑎ ᐊᒻᒪ 
ᓇᒻᒥᓂᖅ ᓂᕿᔅᓴᖅᓯᐅᓕᖅᑐᑎ. ᓇᑦᑎᐊᑦ ᖃᐅᔨᒪᔭᐅᔪᑦ ᖃᖑᖅᑕᐅᓂᖏᓐᓄᑦ ᒥᖅᑯᖏᑦ. 

• ᖃᐃᕈᓖᑦ ᐱᒻᒪᕆᐅᔪᑦ ᐆᒪᔪᓪᓗᑎ ᒥᖅᑯᖏᓐᓄᑦ ᐊᒻᒪ ᓂᕿᖏᓐᓄᑦ ᑲᓇᑕᒥ 
ᐅᑭᐅᑕᖅᑐᒥ.  

Polar bear ᓇᓄᖅ • ᓇᓄᐃᑦ ᐅᑭᐅᑕᖅᑐᒥᐅᑕᐃᑦ. 
• ᓇᓄᐃᑦ ᐅᕕᓂᖃᖅᑐᑦ ᕿᓐᓂᖅᑕᓂᑦ ᐊᒻᒪ ᒥᖅᑯᖏᑦ ᖃᑯᑦᑕᐅᔮᕋᓗᐊᖅᑐᑎ, 

ᐊᒥᐊᖃᖏᑦᑐᑦ. 
• ᐊᖏᓛᖑᔪᖅ ᓂᕿᑐᖃᑦᑕᖅᑐᓂᑦ (ᓂᕿᑐᖃᑦᑕᖅᑐᑦ) ᐆᒪᔪᖅ ᓄᓇᒥᑦ. 
• ᓇᓄᐃᑦ ᐊᑐᖃᑦᑕᖅᑐᑦ ᓯᑯᓂᑦ ᓂᕿᔅᓴᓯᐅᖅᑐᑎ ᓇᑦᑎᕐᓂᑦ. 
• ᓇᑦᑏᑦ ᓇᓄᕐᓄᑦ ᓂᕿᓪᓗᐊᑕᕆᔭᐅᔪᑦ. 
• ᐊᖑᑏᑦ ᓇᓄᐃᑦ ᐅᖁᒪᐃᓐᓂᖃᕈᓐᓇᖅᑐᑦ 680 ᑭᓗᕈᒑᒻ (1,500 ᐸᐅᓐ). 
• ᐊᕐᓇᐃᑦ ᓇᓄᐃᑦ ᐅᖁᒪᐃᓐᓂᖃᒐᔪᑦᑐᑦ ᓇᑉᐸᓪᓗᐊᐸᓗᑐᐃᓐᓇᖏᖕᓐᓂᑦ ᓴᓂᐊᓂ. 
• ᓇᓄᐃᑦ ᓯᑯᒦᓐᓂᖅᓴᐅᕙᑦᑐᑦ ᐃᒪᕐᒥ. 
• ᖃᐅᔨᓴᖅᑏᑦ ᒥᔅᓴᐅᓴᔅᓯᒪᔪᑦ ᖃᓂᒋᔭᐸᓗᖏᓐᓃᑦᑐᑦ 20,000 ᓇᓄᐃᑦ. 
• ᓇᓄᐃᑦ 42−ᓂᑦ ᑭᒍᑎᓖᑦ. 
• ᖃᐅᔨᓴᖅᑎᓄᑦ ᐊᑎᖓ ᓇᓄᐃᑦ “Ursus maritimus” (ᐆᕐᓱᔅ ᒫᕆᑎᒪᔅ). 
• ᓇᓄᐃᑦ ᐅᖅᑰᕙᑦᑐᑦ 10 ᓯᐊᓐᑕᒦᑕᐸᓗᓐᓂᑦ ᐅᖅᓱᖃᖅᑐᑎ. 
• ᓇᓄᐃᑦ ᓇᐃᓴᕋᐃᑦᑐᑦ, ᖃᐅᔨᒍᓐᓇᖅᑐᑎ ᓇᑦᑎᕐᓂᑦ ᐅᖓᓯᓐᓂᖃᐸᓗᑦᑐᓂᑦ ᐊᑕᐅᓯᖅ 

ᒪᐃᔭᒥᑦ (1.6 ᑭᓚᒦᑕᐃᑦ). 
• ᓇᓄᐃᑦ ᓱᑲᓐᓂᖃᕈᓐᓇᖅᑐᑦ 40 ᑭᓚᒦᑕᐃᑦ ᐃᑲᕋᖅ ᐊᑕᐅᓯᖅ (25 ᒪᐃᔪᔅ ᐃᑲᕋ 

ᐊᑕᐅᓯᖅ) ᓄᓇᒥ ᐊᒻᒪ 10 ᑭᓚᒦᑕᐃᑦ ᐃᑲᕋᖅ ᐊᑕᐅᓯᖅ (6 ᒪᐃᔪᔅ ᐃᑲᕋ ᐊᑕᐅᓯᖅ) 
ᐃᒫᓂ. 

Seabird (Common Murre) ᑕᕆᐅᕐᒥᐅᑕᐃᑦ ᑎᒻᒥᐊᑦ (ᐊᑉᐸᐃᑦ) • ᐊᑉᐸᐃᑦ ᐊᓪᓘᒪᕙᑦᑐᑦ ᓂᕆᓇᓱᐊᖅᑐᑎ, ᐃᑎᓂᖃᒐᔪᑦᑐᓂᑦ 100 ᐃᓯᒐᐃᑦ (30 ᒦᑕᐃᑦ). 
ᑭᓯᐊᓂᓕ, ᖃᐅᔨᔭᐅᓯᒪᔪᑦ ᐃᑎᓂᖃᖅᑐᒧᑦ 550 ᐃᓯᒐᐃᑦ (168 ᒦᑕᐃᑦ).  

• ᐃᓴᕈᖏᑦ ᐸᐅᕈᑎᒋᓪᓗᓂᒋᑦ ᐃᒪᒃᑯᑦ ᐊᒻᒪ ᓂᕆᔭᔅᓴᒥᓂᑦ ᐱᔪᓐᓇᖅᑐᑎ.  
• ᐊᑉᐸᐃᑦ ᐱᑭᐅᓕᐊᖅᐸᖏᑦᑐᑦ. ᐊᕐᓇᖏᑦ ᒪᓐᓂᑖᖅᐸᑦᑐᑦ ᐊᑕᐅᓯᕐᒥᑦ ᐅᔭᕋᐃᓐᓇᕐᒥᑦ, 

ᐊᒻᒪ ᑕᒪᒃᑭ ᐊᖓᔪᖅᑳᖏᒃ ᐃᕙᖃᑦᑕᖅᑐᑦ. ᒪᓐᓂᖏᑦ ᓄᕝᕗᑦᑎᐊᕆᑦᑐᑦ 
ᐊᔅᓴᓚᒍᓐᓇᖅᑐᑎ ᐊᔭᑦᑕᐅᒍᑎ. ᓴᓇᓯᒪᓂᖃᑦᑎᐊᖅᑐᑦ ᒪᓐᓂᐅᔪᖅ 
ᐃᔪᒃᑲᖅᑎᑕᐅᔪᓐᓇᖏᓪᓗᓂ ᐅᔭᖅᑲᐃᑦ ᑭᓪᓕᖏᓐᓂᑦ.  

• ᐃᒫᓃᓐᓂᖅᓴᐅᕙᑦᑐᑦ ᐆᐃᓅᓂᖏᓐᓂᑦ, ᓄᓈᕆᐊᖅᑐᐸᑦᑐᑦ ᓗᓕᐅᕆᐊᖅᑐᑎ.  
• ᒪᓐᓂᖏᑦ ᐊᑉᐸᐃᑦ ᐊᔾᔨᒌᖏᑦᑐᑦ ᐊᒥᐊᖏᑦ, ᖃᑯᖅᑕᓂᑦ ᑐᖑᔪᕈᔪᑦᑐᓄᑦ, ᑐᖑᔪᖅᑐᑦ, 

ᐊᒻᒪ ᑲᔪᐃᑦ. ᐊᒥᐊᖏᑦ ᐃᑲᔪᕐᓂᖃᕈᓐᓇᖅᑐᑦ ᐊᖓᔪᖅᑳᖏᓐᓄᑦ ᐃᓕᓴᕆᔭᐅᓪᓗᑎ 
ᒪᓐᓂᖏᑦ.  

• ᐃᓚᖏᑦ ᓂᐱᒋᕙᑦᑕᖏᑦ ᐃᓗᐊᒍᑦ ᑐᓴᖅᓴᐅᓪᓗᑎ, ᖃᓂᖑᓛᖅ, ᐊᒻᒪ ᓂᓪᓕᑳᓪᓚᖅᑐᑎᑦ.  
• ᑭᓪᓕᖏᑦ ᐊᑉᐸᐃᑦ ᖃᓂᖏᑎᒍᑦ ᖁᖅᓱᖅᑐᐃᑦ.  
• ᐅᑭᐅᖅᓯᐅᕐᕕᒋᕙᑦᑕᖏᑦ ᓇᓗᓇᐃᖅᑕᐅᕙᑦᑐᑦ ᐃᖃᓗᑦᑕᖃᕐᓂᖓᓄᑦ, ᓂᕆᕙᑦᑕᖏᑦ. 
• ᐊᖏᓂᖏᑦ: 15-17 ᐃᓐᓴᔅ (38-43 ᓯᐊᓐᑕᒦᑕᐃᑦ); ᐃᓴᕈᖏᑦ 25-28 ᐃᓐᓴᔅ 

(64-71 ᓯᐊᓐᑕᒦᑕᐃᑦ) 
• ᓂᕆᖃᑦᑕᖅᑕᖏᑦ: ᐃᖃᓘᒐᔪᑦᑐᑦ; ᕿᓯᐊᓂ ᑭᖑᑉᐸᓂᑦᑕᐅᖅ, ᐃᑏᑦ ᐊᒻᒪ ᓯᑯᐃᑦ 
• ᓇᔪᖃᑦᑕᖅᑕᖏᑦ: ᓯᓚᕐᔪᐊᒥ ᐅᑭᐅᑕᖅᑐᒥ ᐊᒻᒪ ᓂᒋᖓᓄᑦ ᑎᑭᑦᑐᒍ ᓅᕙ ᓯᑰᓴ  

Sea ice zooplankton ᓯᑯᓂᑦ ᐆᒪᔪᕋᓛᑦ  

Arctic cod ᐅᑭᐅᑕᖅᑐᒥ ᐆᒐᖅ • ᐅᑭᐅᑕᖅᑐᒥ ᐃᒪᖏᓐᓂ ᐅᐊᓐᓇᖓᓂ ᑲᓇᑕᒥ, ᐅᑭᐅᑕᖅᑐᒥ ᐆᒐᐃᑦ ᓱᕙᐃᔭᖅᐸᑦᑐᑦ 
ᐊᕐᕌᒍᑕᒫᑦ ᐅᑭᐊᔅᓵᒥ ᐊᒻᒪ ᐅᑭᐅᕋᑖᒥᑦ.  

• ᖃᐅᔨᒪᓇᖏᑦᑐᒥᓪᓕ, ᑎᑭᓯᒪᔪᓄᑦ 10% ᐊᖑᑏᑦ ᐅᑯᒪᐃᓐᓂᖏᑦ ᓄᓕᐅᕈᑎᖏᑦ! 
ᓱᕙᐃᔭᖅᑎᓪᓗᒋᑦ, ᐊᕐᓇᐃ ᐱᒋᐊᖅᑐᓂ 9,000 ᑎᑭᑦᑐᒍ 21,000 ᒪᓐᓂᓕᐅᖅᐸᑦᑐᑦ 
1.5 ᒥᓕᒦᑕᓂᑦ ᐊᖏᓂᖃᖅᑐᑦ. ᐅᑭᐅᑕᖅᑐᒥ ᐆᒐᐃᑦ ᑮᓇᐅᔭᓕᐅᕋᓱᓐᓂᒃᑯᑦ 
ᐱᔭᐅᒐᓱᑉᐸᖏᑦᑐᑦ ᑲᓇᑕᒥ 

Bowhead whale ᐊᕐᕖᑦ • ᐊᕐᕖᑦ ᐃᓚᒋᔭᐅᔪᑦ ᓴᖅᑯᓖᑦ ᕿᓚᓗᒐᐃᑦ. ᖃᐅᔨᒪᔭᐅᒻᒥᔪᑦ ᐊᑯᑭᑦᑐᑦ ᕿᓚᓗᒐᖏᑦ.  
• ᐊᕐᕖᑦ ᓯᓚᕐᔪᐊᒥ ᐅᑭᐅᑕᖅᑐᒦᑦᑐᑐᐊᑦ. ᓇᔪᖅᓯᖃᑦᑕᖅᑐᑦ ᓂᓪᓕᓇᖅᑐᓂᑦ ᐃᒪᕐᓂᑦ 

ᐅᑭᐅᑕᖅᑐᒥ ᐃᒪᖓᓂ.  
• ᐊᕐᕖᑦ ᐊᖑᓇᓱᑦᑕᐅᖃᑦᑕᖅᓯᒪᔪᑦ ᐅᐊᑦᑎᐊᕈ ᓂᕿᓐᓄᑦ ᐊᒻᒪ ᐅᖅᓱᖏᓐᓄᑦ.  
• ᐊᕐᕕᒐᓱᐊᕈᓐᓇᐃᓕᒐᓗᐊᖅᑎᓪᓗᒋᑦ ᒪᓕᒐᖅᑎᒍᑦ ᐅᓪᓗᓂ ᓯᓚᑖᓂ ᐃᓄᐃᑦ 

ᐊᖑᓇᓱᓐᓂᖏᓐᓄᑦ ᓂᕿᔅᒧᑦ, ᐊᓯᖏᑦ ᐊᕐᕖᑦ ᐊᑦᑕᓇᖅᑐᒦᑦᑐᑦ ᐱᔾᔪᑎᒋᓪᓗᒍ 
ᐅᒥᐊᖅᑕᖃᖃᑦᑕᕐᓂᖓᓄᑦ, ᓱᕈᖅᑕᐅᓂᖓᓄᑦ ᐃᒪᖅ ᐊᒻᒪ ᓯᓚᐅᑉ ᐊᓯᔾᔨᕐᓂᖓᓄᑦ. 
ᐊᒥᓲᓂᖏᑦ ᐊᕐᕖᑦ ᖃᑦᑏᓐᓇᕈᕆᐊᖅᓯᒪᒻᒪᕆᑦᑐᑦ ᐊᒻᒪ ᑖᒃᑯᐊ ᐆᒪᔪᐃᑦ 
ᑎᑎᕋᖅᑕᐅᓯᒪᔪᑦ ᐊᑦᑕᓇᖅᑐᒦᑦᑐᑎ.  

• ᐊᕐᕖᑦ ᑕᑭᓂᖃᕈᓐᓇᖅᑐᑦ 45 ᑎᑭᑦᑐᒍ 60 ᐃᓯᒐᐃᑦ ᐊᒻᒪ 75 ᑎᑭᑦᑐᒍ 100 ᑕᓐᔅ 
ᐅᖁᒪᐃᓐᓂᖏᑦ. ᐊᕐᓇᖏᑦ ᐊᖏᓂᖅᓴᐅᕌᕐᔪᑦᑐᑦ ᓴᓂᐊᓂ ᐊᖑᑎᓂᑦ.  

• ᐊᕐᕖᑦ ᕿᕐᓂᖅᑐᓂᑦ ᑐᖑᔪᕈᔪᑦᑐᓂᑦ ᐊᒥᐊᓖᑦ ᒪᑦᑕᖏᑦ ᖃᑯᖅᑕᓪᓛᓪᓗᑎ 
ᐊᓪᓗᕆᖏᓐᓂ, ᓈᖓᓂ ᐊᒻᒪ ᓴᖅᐱᖓᓂ.  

• ᐊᕐᕖᑦ ᑎᒥᖏᑦ ᐊᖏᔪᑲᓪᓚᒻᒥᑦ ᑎᒥᓖᑦ ᓂᐊᖁᒃᑭᐊᓘᓪᓗᑎ. ᐊᓪᓗᕈᖓ ᓴᖑᖓᔪᖅ 
ᐊᒻᒪ ᐃᖑᑦᑎᐅᕕᐅᔮᖅᑐᑎ (ᑕᐃᒪᐃᓐᓂᖓᓄᑦ ᑕᐃᒪᓐᓇ ᐊᑎᖃᖅᑎᑕᐅᔪᑦ “ᐊᕐᕖᑦ”). 
ᐊᕐᕖᑦ ᓇᐸᕈᑕᖃᖏᑦᑐᑦ.  

• ᖃᓂᖏᑦ ᐊᕐᕖᑦ ᓴᖅᑯᓖᑦ ᑕᑭᓂᖃᕈᓐᓇᖅᑐᑦ 15 ᐃᓯᒐᐃᑦ. ᐊᕐᕖᑦ ᐃᒥᐅᓂᖓᓂᑦ 

ᐊᓂᐊᑎᑦᑎᕙᑦᑐᑦ ᑖᒃᑯᓄᖓ.  
• ᐊᕐᕖᑦ ᒪᕐᕉᓐᓂ ᐊᓂᖅᓵᑐᕐᕕᓖᑦ ᓂᐊᖁᖓᑕ ᖁᓛᒍᑦ. V-ᓕᖓᔪᖅ ᐊᓂᖅᓵᑐᕐᕕᖓ 

ᐊᓂᕐᓂᖃᕐᓇᕐᒥᑦ ᐱᔪᖅ ᑎᑭᓯᖅᒪᔪᓂ 20 ᐃᓯᒐᐃᑦ.  
• ᓂᕆᖃᑦᑕᖅᑕᖏᑦ ᐊᕐᕖᑦ ᒥᑭᔫᑎᕋᓛᑦ ᐆᒪᔪᐃᑦ ᐊᒻᒪ ᒥᑭᔪᓂᑦ ᐃᖃᓗᓐᓂᑦ. ᐊᕐᕖᑦ 

ᓂᕆᒍᓐᓇᖅᑐᑦ 10 ᒥᐊᑐᕆᒃ ᑕᓐᔅ ᐊᕐᕌᒍᑕᒫᑦ.  
• ᐊᕐᕖᑦ 1 ½ ᐃᓯᒐᕐᓂᑦ ᐅᖅᓱᖃᖅᑐᑦ ᖁᐊᖏᑎᑦᑎᒍᑎᖓ ᓂᓪᓕᓇᖅᑐᓂᑦ 

ᐅᑭᐅᑕᖅᑐᒥ ᐃᒪᖏᓐᓂ.  
• ᐊᕐᕖᑦ ᐃᓄᑑᖃᑦᑕᖅᑐᑦ ᐅᕝᕙᓘᓐᓃᑦ ᑲᑎᓐᖓᓪᓗᑎ ᐊᕐᕕᓂᓕᓐᓄᑦ ᑎᑭᓯᒪᔪᓂᑦ.  
• ᐊᕐᕖᑦ ᐊᔾᔨᒌᖏᑦᑐᓂᑦ ᓂᐱᖃᖅᑐᑦ ᑐᓴᐅᒪᖃᑎᒌᔾᔪᑎᒋᓪᓗᓂᒋᑦ 

ᐅᑎᖅᑕᕐᓂᖃᖅᑎᓪᓗᒋᑦ (ᐊᐅᔭᓯᐅᖅᕕᖓᓂᑦ ᐅᑭᐊᓪᓕᕕᖏᓐᓄᑦᐊᒻᒪ 
ᓄᓕᐅᖅᑎᓪᓗᒋᑦ).  

• ᐊᕐᕖᑦ ᓯᖁᒥᑦᑎᒍᓐᓇᖅᑐᑦ ᓯᑯᒥᑦ ᐃᔾᔪᓂᖃᖅᑐᒥᑦ ᐊᑕᐅᓯᖅ ᐃᓯᒐᖅ 
ᐊᓂᖅᓵᑐᕐᕕᓕᐅᖅᑐᑎ. ᐊᖅᑲᐅᓂᖃᕈᓐᓇᖅᑐᑦ 40 ᒥᓂᑦ ᐅᑎᒃᑲᓐᓂᓚᐅᕋᓂ ᖁᓛᓄᑦ.  

• ᓴᓂᐊᓂ ᐃᓄᓐᓂᑦ, ᓂᕆᖃᑦᑕᖅᑐᑦ ᐊᕐᕕᓐᓂᑦ ᐋᕐᓗᐃᑦ.  
• ᐊᕐᕖᑦ ᓄᓕᐊᕈᓐᓇᖅᑐᑦ ᐊᕐᕌᒍᓕᒫᒥᑦ, ᓄᓕᐅᕈᔪᑉᐸᑦᑐᑦ ᐅᑭᐅ ᓄᖑᖏᓐᓂ 

ᐅᐱᕐᖓᔅᓵᕈᕋᑖᒧᑦ. ᐊᒥᓲᓂᖅᓴᐃᑦ ᐊᕐᕕᐊᓛᑦ ᐃᓅᕙᑦᑐᑦ ᐅᐱᕐᖓᔅᓵᒥ ᐊᒻᒪ 
ᐊᐅᔭᕋᑖᒥᑦ.  

• ᐊᕐᓇᖏᑦ ᓇᔾᔨᕙᑦᑐᑦ ᐊᑯᓂᐅᓂᖃᖅᑐᓂᑦ 13 ᑎᑭᑦᑐᒍ 14 ᑕᖅᑮᑦ ᐊᒻᒪ ᐊᑕᐅᓯᕐᒥᑦ 
ᒫᕋᓛᖅᑖᖅᑐᑎ (ᒫᕋᓛᖅ). ᐊᕐᕕᐊᓛᑦ ᑕᑭᓂᖃᖅᐸᑦᑐᑦ 11 ᑎᑭᑦᑐᒍ 18 ᐃᓯᒐᐃᑦ 
ᐊᒻᒪ 2,000 ᐸᐅᓐ ᐅᖁᒪᐃᓐᓇᖅᐸᑦᑐᑦ ᐃᓅᒐᐃᒻᒪᑕ. ᑐᓐᖓᓂᖃᖅᑐᑦ ᐊᓈᓇᖏᑕ 
ᐃᒻᒧᖏᓐᓄᑦ ᑕᖅᑭᓄᑦ 9 ᑎᑭᑦᑐᒍ 12.  

• ᐊᕐᕖᑦ ᓄᓕᐅᓕᓲᑦ 20−ᓂ ᐊᕐᕌᒍᖃᖅᑐᑎ ᐊᒻᒪ ᓱᒃᐸᐃᐸᑦᑐᑦ ᐱᖓᓱᓂᑦ ᑎᓴᒪᓄᑦ 
ᐊᕐᕌᒍᓄᑦ. ᑖᔅᓱᒧᖓ ᑕᐃᒪᐃᓐᓂᖓᓄᑦ, ᖃᑦᑏᓐᓇᕈᕆᐊᖅᓯᒪᔪᑦ ᐊᒥᓲᓂᖏᑦ ᐊᕐᕖᑦ 
ᑎᑭᑕᐅᔪᓐᓇᖏᑦᑐᑦ ᐊᒥᓲᓂᕆᖃᑦᑕᓚᐅᖅᓯᒪᔭᖏᓐᓄᑦ ᐱᒡᒐᓇᖏᑦᑐᒥᑦ.  

• ᖃᐅᔨᓴᖅᑎᓄᑦ ᖃᐅᔨᓴᐃᓂᐅᕋᑖᖅᓯᒪᔪᓂᑦ, ᐊᕐᕖᑦ ᐆᒪᓂᖃᕈᓐᓇᖅᑐᑦ 200−ᓂᑦ 
ᐊᕐᕌᒍᓂᑦ.   

 

 

Sympagic fauna ᓯᑯᒥᐅᑕᐃᑦ ᐃᒪᕐᒥᐅᑕᐃᑦ ᐱᕈᖅᑐᑦ • ᐆᒪᕙᑦᑐᑦ ᓯᑰᑉ ᐊᑖᓂ ᐊᒻᒪ ᐊᔾᔨᐅᖏᑦᑐᑦ ᐅᑭᐅᑕᖅᑐᒧᑦ ᐊᕙᑎᖓᓄᑦ  
• ᓯᑯᒥᐅᑕᐃᑦ ᐃᒪᕐᒥᐅᑕᐃᑦ ᐱᕈᖅᑐᑦ ᐊᕙᑎᖓ ᐃᒥᖓ ᓯᑯᐃᓐᓇᐅᖏᓇᕈᔪᑦᑐᖅ, ᓯᑯ, 

ᓲᕐᓗ  ᐅᕝᕙᓘᓐᓃᑦ ᐊᐅᔪᐃᑦᑐᑦ.  
• ᑎᓯᔪᖅ ᓯᑯ ᑰᕝᕕᖃᖅᑐᑦ ᑕᕆᐊᖃᖅᑐᑎᑦ.  
• ᑖᒃᑯᐊ ᑕᕆᐅᓖᑦ ᑰᕝᕕᖏᑦ ᐊᒻᒪ ᓯᑯᖓ ᓇᒻᒥᓂᖅ ᐊᕙᑎᖃᖅᑐᑦ, ᑕᐃᔭᐅᔪᑦ 

“ᓯᑯᒥᐅᑕᐃᑦ ᐃᒪᕐᒥᐅᑕᐃᑦ ᐱᕈᖅᑐᑦ”. 

https://en.wikipedia.org/wiki/Ice
https://en.wikipedia.org/wiki/Glacier
https://en.wikipedia.org/wiki/Sea_ice

• ᐊᒥᓱᑦ ᐆᒪᔪᕋᓛᑦ ᒥᑭᔪᑦ ᐱᕈᖅᐸᑦᑐᑦ ᓂᕿᒋᔭᐅᓪᓗᑎ ᐊᓯᖏᓐᓄᑦ ᐆᒪᔪᓄᑦ. 
• ᐅᐱᕐᖓᔅᓵᒥ, ᑭᖑᐃᑦ ᐲᔭᐃᒍᓐᓇᖅᑐᑦ ᑐᖑᔪᕈᔪᑦᑐᓂᑦ ᓯᑯᒥᑦ ᐱᕈᖅᑐᓂᑦ ᐊᑎᖓᓂ 

ᓯᑯᖓᑕ. 

Microbial food web (bacteria, 
flagellates) 

ᒥᑭᔫᑎᑦ ᐆᒪᔪᐃᑦ ᓂᕆᖃᑦᑕᐅᑎᓂᖏᑦ 
(ᖁᐱᕐᕈᐃᑦ, ᖁᐱᕐᕈᐊᕐᔪᐃᑦ) 

• ᒥᑭᔫᑎᑦ ᐆᒪᔪᐃᑦ ᓂᕆᖃᑦᑕᐅᑎᓂᖏᑦ ᖁᐱᕐᕈᐃᑦ ᐊᒻᒪ ᖁᐱᕐᕈᐊᕐᔪᐃᑦ (ᒥᑭᔫᑎᑦ 
ᓇᒻᒥᓂᖅ ᐊᐅᓚᕗᔪᓐᓇᖅᑐᑦ). 

• ᐱᒻᒪᕆᐅᔪᑦ ᓂᕿᒋᔭᐅᓪᓗᑎ ᐃᖅᑲᖓᓄᑦ, ᐊᒻᒪ ᐃᓚᖓ “ᐃᒪᕐᒥ ᐊᐳᑎ” 
ᓂᕆᔭᔅᓴᐅᔪᓐᓇᖅᑐᓂᑦ ᐃᖅᑲᖓᓅᖅᑎᑦᑎᕙᑦᑐᑦ 

• ᖃᐅᔨᓴᕐᓂᖅᑕᖃᑦᑎᐊᖅᓯᒪᖏᑦᑐᖅ ᐅᑭᐅᑕᖅᑐᒥ ᒥᑭᔫᑎᑦ ᐆᒪᔪᐃᑦ 
ᓂᕆᖃᑦᑕᐅᑎᓂᖏᓐᓂᑦ 

Northern shrimp ᐅᑭᐅᑕᖅᑐᒥ ᑭᖑᑉᐸᐃᑦ • ᐅᑭᐅᑕᖅᑐᒥ ᑭᖑᑉᐸᐃᑦ ᐅᕝᕙᓘᓐᓃᑦ ᑭᖑᐃᑦ ᐆᒪᕙᑦᑐᑦ ᐃᑎᓂᖃᖅᑐᓂᑦ 
20-1,330 ᒦᑕᓂᑦ ᐊᕿᑦᑐᓂᑦ ᒪᕐᕋᓂᑦ ᐃᒪᖓ ᓂᓪᓕᓇᓂᖃᖅᑐᒥ 0-8°C 

• ᐆᒪᑎᓪᓗᒋᑦ 8−ᓂᑦ ᐊᕐᕌᒍᓂᑦ ᑕᑭᓂᖃᕈᓐᓇᖅᑐᑦ 120 ᒥᓕᒦᑕᐃᑦ (4.7 ᐃᓐᓴᔅ), 
ᐊᕐᓇᖏᑦ ᑕᑭᓂᖃᕈᓐᓇᖅᑐᑦ 165 ᒥᓕᒦᑕᐃᑦ (6.5 ᐃᓐᓴᔅ) ᑕᑭᓂᖏᑦ 

• ᑭᖑᑉᐸᐃᑦ ᐃᒪᐃᑦᑑᔪᑦ ᑕᒪᒃᑮᔪᑦ ᐊᖑᑕᐅᓪᓗᑎ ᐊᕐᓇᐅᓪᓗᑎ. ᐊᖑᑎᐅᒋᐊᓐᖓᐸᑦᑐᑦ, 
ᑭᓯᐊᓂ ᐊᕐᕌᒍ ᒪᕐᕉᓘᓐᓃᒃ, ᐊᖑᑕᐅᔾᔪᑎᖏᑦ ᐊᕐᓇᕈᖅᐸᑦᑐᑦ ᐊᒻᒪ ᐊᕐᓇᐅᖏᓐᓇᓕᖅᑐᑎ 
ᐆᒪᓪᓗᑎ!  

• ᐃᓚᒋᔭᖓ ᒪᕐᕉᓐᓂ ᐃᒪᐃᓐᓇᕐᒥ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᐅᔪᖅ ᓴᓐᓂᕈᑎᐅᑉ 
ᐃᒪᖓᓂ ᐊᒻᒪ ᕿᑭᖅᑖᓘᑉ ᐃᑭᕋᓴᖓᓂ  

• ᐱᒻᒪᕿᐅᔪᖅ ᓂᕿᒋᔭᐅᔪᑦ ᐃᖅᑲᒥᐅᑕᑐᖅᑐᓂᑦ ᐃᖃᓗᓐᓄᑦ ᐊᒻᒪ ᑕᕆᐅᕐᒥᐅᑕᓄᑦ 
ᑎᒻᒥᐊᓄᑦ ᐊᒻᒪ ᐃᒪᕐᒥᐅᑕᓄᑦ ᐆᒪᔪᓄᑦ. 

Corals/sponges/seapens 

 
ᐃᖅᑲᒦᑦᑐᑦ/ᐃᖅᑲᒥᐅᑕᐃᑦ/ᑲᑎᓐᖓᔪᑦ 
ᐆᒪᔪᐃᑦ 

 

• ᐱᒻᒪᕆᐅᔪᒥᑦ ᓇᔪᖅᑎᑦᑎᔪᑦ ᐊᒥᓱᓄᑦ ᐃᖅᑲᒥᐅᑕᓄᑦ ᐆᒪᔪᓄᑦ 
• ᐆᒪᓂᖃᕈᓐᓇᖅᑐᑦ ᕼᐊᓐᓇᓚᑦᑕᐅᓴᖏᓐᓃᑦᑐᓂᑦ ᐊᕐᕌᒍᓂᑦ 
• ᑲᑎᓐᖓᔪᑦ ᐆᒪᔪᐃᑦ ᐊᖏᓂᖃᕈᓐᓇᖅᑐᑦ 2 ᒦᑕᓂᑦ 
• ᐊᔾᔨᐅᖏᑦᑐᖅ ᐆᒪᔪᖃᕐᕕᐅᔪᖅ “ᐆᒪᔪᒃᑯᕖᑦ” ᓴᓐᓂᕈᑎᐅᑉ ᐃᒪᖓᓂ ᐹᒻᐴᖑᔪᑦ (ᑕᑯᓗᒍ 

ᑕᕐᕆᔭᖅ). 
• ᐊᑦᑕᓇᖅᑐᑦ ᐊᒻᒪ ᐊᑐᖅᑕᐅᕙᑦᑐᑦ ᐃᖃᓗᒐᓱᐊᕈᑎᓄᑦ. 
• ᐊᒥᓲᔪᑦ ᐆᒪᔪᐃᑦ ᐃᖅᑲᒥᐅᑕᐃᑦ − ᐃᓚᖏᑦ ᒥᑭᔪᓂᑦ ᓴᐅᓂᖏᓐᓂᑦ ᑕᑯᔅᓴᐅᑎᑦᑎᔪᑦ 

ᐊᓕᒎᔭᐃᑦ (ᐊᔾᔨᖓ ᐃᒐᓛᑦ).  
• ᐃᖅᑲᒥᐅᑕᓂᑦ ᑕᓯᐅᔭᕐᔪᐊᒥᑦ ᑕᑯᔭᐅᓯᒪᔪᑦ ᐃᒃᑲᑦᑐᓃᑦᑐᓂᑦ.  

https://en.wikipedia.org/wiki/Krill
https://en.wikipedia.org/wiki/Ice_algae
https://en.wikipedia.org/wiki/Hermaphrodite

